MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-ĦATRIET PUBBLIĊI 

LAQGĦA NRU 14

It-Tnejn, 10 ta’ Awwissu 2020

Il‑Kumitat Permanenti dwar il-Ħatriet Pubbliċi ltaqa’ fil‑binja tal‑Parlament, il‑Belt Valletta, fil-11.06 am.

L‑Onor. Anthony Agius Decelis, President tal-Kumitat, ippresieda.

PREŻENTI

Il-Membri tal-Kumitat li kienu preżenti għal-laqgħa kienu s-Segretarju Parlamentari għas-Servizzi Finanzjarji u Ekonomija Diġitali l-Onor. Clayton Bartolo, is-Segretarju Parlamentari għall-Ugwaljanza u r-Riformi l-Onor. Rosianne Cutajar (Sostitut), l-Onor. Karol Aquilina, l-Onor. Carmelo Mifsud Bonnici u l-Onor. Clyde Puli. 


MINUTI

Il-Minuti tal-Laqgħa Nru 13, li saret fit-28 ta’ Lulju 2020, ġew ikkonfermati.


SMIGĦ FIR-RIGWARD TAN-NOMINA TAS-SUR ANDRÈ DAMATO GĦALL-ĦATRA TA’ AMBAXXATUR TA’ MALTA MHUX RESIDENTI GĦAL KUBA 

Il-President tal-Kumitat informa lis-Sur Andrè Damato li d-domandi u t-tweġibiet tiegħu ser jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika.

Is-Sur Damato ta ħarsa ġenerali dwar l-esperjenza tiegħu akkademika u fid-dinja tax-xogħol u qal li hu ilu involut f’Għaqda Mhux Governattiva Malta-Kuba li taħdem sabiex jissaħħu r-rabtiet soċjali bejn iż-żewġ pajjiżi. Hu qal li minkejja li ż-żewġ pajjiżi huma ġeografikament imbegħdin, hemm lok għal aktar kollaborazzjoni f’diversi oqsma, fosthom dak tal-kummerċ, soċjali, kulturali u fil-qasam turistiku. Hu tkellem dwar il-possibilità ta’ investiment minn investituri Maltin fis-setturi infrastrutturali jew tal-ospitalità f’Kuba, anke bħala parti minn korsorzju. Huwa semma wkoll li l-pożizzjoni strateġika ta’ Kuba fil-Karibew u l-Amerika Ċentrali tista’ tkun ta’ benefiċċju għal investiment Malti fir-reġjun.

Matul id-diskussjoni ssemmew ir-riċerka u l-innovazzjoni, is-settur tal-farmaċewtika fejn Malta tista’ toffri expertise u l-qasam tas-saħħa li huwa wieħed avvanzat f’Kuba



[bookmark: _Hlk47077476]Wara li ġiet konkluża d-diskussjoni, il-Kumitat qabel li għandu jagħti parir favur il-ħatra tas-Sur Andrè Damato bħala Ambaxxatur ta’ Malta mhux Residenti għal Kuba skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, u li skont l-istess provvediment, flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru għall-Affarijiet Barranin u Ewropej.


SMIGĦ FIR-RIGWARD TAN-NOMINA TAS-SUR GORDON PACE BONELLO GĦALL-ĦATRA TA’ AMBAXXATUR TA’ MALTA MHUX RESIDENTI GĦAS-SERBJA

[bookmark: _GoBack]Is-Sur Gordon Pace Bonello informa lill-Kumitat li hu ilu 16-il sena jokkupa l-kariga ta’ Konslu Onorarju għas-Serbja u matul dan il-perjodu ħadem sabiex jitjiebu u jissaħħu r-relazzjonijiet bejn Malta u s-Serbja.

Matul id-diskussjoni ssemmew diversi punti li jistgħu jgħinu biex tissaħħaħ il-kollaborazzjoni u kooperazzjoni ekonomika bejn Malta u s-Serbja li għadha pjuttost baxxa. Issemmiet il-ħtieġa li jissaħħu d-drittijiet ta’ persuni LGBTIQ u ta’ minoritajiet oħra; il-ħtieġa ta’ aktar trattati mas-Serbja u l-ħtieġa li jiġu riveduti dawk eżistenti. Bħala eżempju, s-Sur Pace Bonello semma trattat għall-estradizzjoni ta’ persuni Serbi li jkunu wettqu att kriminali fis-Serbja u li jgħixu Malta. Issemma wkoll kif il-qasam turistiku jista’ jikber fix-xhur tax-xitwa, anke billi jinġiebu f’Malta timijiet tal-futbol sabiex jagħmlu t-taħriġ tagħhom f’Malta u anke billi jitkabbar l-incentive tourism.

Wara li ġiet konkluża d-diskussjoni, il-Kumitat qabel li għandu jagħti parir favur il-ħatra tas-Sur Gordon Pace Bonello bħala Ambaxxatur ta’ Malta Mhux Residenti għas-Serbja skont kif provdut fis-subartikolu 38 (5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 595, u li skont l-istess provvediment, flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru għall-Affarijiet Barranin u Ewropej.

Fil-11.46 am id-diskussjoni kienet konkluża u l-Kumitat ġie aġġornat.

